
ᑕᓯᕐᓂ ᓯᑯ ᑲᓇᑕᒥ ᖁᑦᑎᒃᑐᒥ 
ᐃᓕᓐᓂᐊᖅᓯᒪᔪᒻᒪᕆᒃ ᓘᕋ ᐳᕋᐅᓐ, ᑐᕌᓐᑐ ᒥᓴᓵᒐᐅᑉ ᓯᓚᑦᑐᖅᓴᕐᕕᒡᔪᐊᖓ 
 
ᐱᓕᕆᐊᒃᓴᐅᑉ ᓇᓃᓐᓂᖓ 
ᖃᐅᓱᐃᑦᑐᖅ, ᒪᕐᕈᓕᕿ ᐊᒻᒪᓗ ᓇᓄᕐᓄᑦ ᐊᖅᑯᑎ, ᑐᒃᑐᓯᐅᕐᕕᒃ, ᓄᓇᕗᑦ 
 
ᖃᖓᒃᑰᕐᕕᖓ  
ᑖᓐᓇ ᐱᓕᕆᐊᒃᓴᖅ ᐸᕐᓇᒍᑕᐅᓯᒪᔪᖅ ᐊᑯᓂᐅᔪᒧᑦ ᖃᐅᔨᓴᖅᑕᐅᓛᕐᓂᖏᓐᓄᑦ ᓯᑯᑦ ᑕᓯᕐᓂ ᖁᑦᑎᒃᑐᒥ. 
ᒫᓐᓇᐅᔪᖅ ᖃᖓᒃᑰᕐᕕᒃᓴᖓ ᐱᒋᐊᕐᕕᒃᓴᖃᖅᑐᖅ ᐅᐱᕐᖔᒃᑯᑦ 2016ᒥ ᐃᓱᓕᕝᕕᒃᓴᖃᖅᖢᓂ 2018ᒥ, 
ᐅᖓᕙᕆᐊᖅᑎᑕᐅᖃᑦᑕᓛᖅᖢᓂ ᐊᕐᕌᒍᑕᒫᑦ ᑮᓇᐅᔭᖅᑕᖃᖅᑎᑕᐅᒃᐸᑦ. ᐊᕐᕌᒍᒋᔭᑦᑎᓐᓂ ᖃᐅᔨᓴᕐᓂᕐᒧᑦ 
ᐸᕐᓇᒍᑕᐅᕗᖅ ᐊᑕᐅᓯᕐᒥᒃ ᐱᓇᓱᐊᕈᓯᕐᒥᒃ ᐲᖅᓯᔪᖃᖃᑦᑕᓛᕐᓂᖓᓂᒃ ᒪᐃᒥ ᐊᐃᑉᐸᖓᓂ ᐱᓇᓱᐊᕈᓯᕐᓂᑦ.  

 
ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 
ᑖᓐᓇ ᐱᓕᕆᐊᒃᓴᖅ ᐱᔾᔪᑎᖃᖅᑐᑦ ᓇᐅᑦᑎᖅᓱᕐᓂᕐᒥᒃ ᑕᓯᕐᓂ ᓯᑯᓂᒃ ᑲᓇᑕᒥ, ᐱᒻᒪᕆᐅᓪᓗᓂᓗ 
ᐃᓚᒋᔭᐅᓪᓗᓂ ᓯᑯᒧᑦ ᐊᒻᒪᓗ ᓴᖅᑭᓵᖅᓯᒪᔪᑦ ᓇᓗᓇᐃᖅᓯᓯᒪᔪᑦ ᓯᕗᓂᒃᓴᒥ ᓵᓐᓂᖅᓴᐅᓛᕐᓂᖏᓐᓂᒃ 
ᓯᑯᑕᖃᙱᔅᓲᔭᕐᓂᖅᓴᐅᓛᕐᓂᖏᓐᓂᒡᓗ. ᑕᒪᑐᒪᓂ ᖃᐅᔨᓴᕐᓂᕐᒥ ᑐᕌᕆᔭᐅᔪᖅ ᑐᑭᓯᕚᓪᓕᑦᑎᐊᕐᓂᖅᓴᐅᓂᕐᒥᒃ 
ᐊᒃᑐᐊᓂᖏᓐᓂᒃ ᑕᓯᕐᓂ ᓯᑯᐃᑦ ᐊᒻᒪᓗ ᓯᓚᐅᑉ ᖃᓄᐃᓐᓂᖓ, ᐱᓗᐊᖅᑐᒥᒃ ᓯᑯ ᐊᓯᔾᔨᖅᐸᓪᓕᐊᓂᖓᓄᑦ 
ᖃᓄᐃᓕᐅᕈᑕᐅᓂᖓᓂ. ᑐᑭᓯᐊᑦᑎᐊᕆᐊᖃᖅᑕᕗᑦ ᖃᓄᐃᓕᕋᔭᕐᓂᖓᓂᒃ ᖃᓄᐃᑦᑐᖃᕋᔭᕐᓂᖓᓂᒡᓗ ᓯᑰᑉ 
ᖄᖓᑕ ᐊᓯᔾᔨᖅᐸᓪᓕᐊᓂᖓᓄᑦ ᑖᒃᑯᐊ ᐊᒃᑐᐊᓂᖃᖅᑐᑑᙱᒻᒪᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔭᖓᓄᑦ, 
ᑭᓯᐊᓂᓕᑦᑕᐅᖅ ᐆᒪᔪᕐᓄᑦ ᓇᔪᒐᖃᕐᕕᐅᔪᓄᓪᓗ ᑕᓯᕐᓂ. 
 
ᖃᒧᑕᐅᔭᕐᓂᒃ ᐊᑐᓛᖅᑐᒍᑦ ᑕᓯᕐᓄᙵᐅᓕᕈᑦᑕ ᖃᐅᓱᐃᑦᑑᑉ ᖃᓂᒋᔮᓂ, ᖁᓕᒥᒎᓕᒃᑰᖅᑎᑕᐅᓛᕋᓱᒃᖢᑕ 
ᓇᓄᕐᓄᑦ ᐊᖅᑯᑎᒧᙵᐅᓕᕈᑦᑕ ᒪᕐᕉᖕᓄᑦ ᐅᓪᓘᖕᓄᑦ. ᓇᑉᐸᖅᓯᔪᖃᓛᙱᑦᑐᖅ PCSPᒃᑯᓐᓂ 
ᐃᖅᑲᓇᐃᔭᓛᕋᑦᑕ ᖃᐅᓱᐃᑦᑐᕐᒥ ᑕᓪᓕᒪᓂᒃ ᐅᓪᓗᕐᓂᒃ, ᐊᑕᐅᓯᕐᒥᒡᓗ ᐅᓐᓄᐊᕐᒥᒃ ᓯᓂᒃᑕᕐᕕᒋᓛᖅᖢᑎᒍᑦ 
ᐃᒡᓗᕋᓛᖅ ᓇᓄᕐᓄᑦ ᐊᖅᑯᑎᒥ. ᑕᒪᓐᓇ ᐊᒃᑐᐊᓂᖃᓛᙱᑦᑐᖅ ᓄᓇᒥ ᓇᔪᒐᖃᕐᕕᐅᔪᓂᒃ ᐊᒻᒪᓗ 
ᐅᑎᖅᑎᑦᑎᔪᖃᕆᐊᖃᓛᙱᖦᖢᓂ ᐱᐊᓂᒃᑕᐅᒃᐸᑦ. 

 
ᐱᓕᕆᔾᔪᓯᖅ 
ᐊᖏᓗᐊᙱᑦᑐᓂᒃ ᐊᖕᒪᖅᓯᓛᖅᑐᒍᑦ ᑕᓯᐅᑉ ᓯᑯᐊᓂ ᐃᑰᑕᖅᓯᖃᑦᑕᕐᓗᑕ ᐆᒃᑐᓛᕋᑦᑎᒍᑦ ᐃᔾᔪᑎᒋᓂᖓ 
ᖃᐅᔨᓴᓛᖅᖢᑎᒍᓪᓗ ᓯᑰᑉ ᐋᖅᑭᒃᓯᒪᓂᖓ. ᐊᖏᓂᖅᓴᒥᒃ ᐊᖕᒪᖅᓯᓛᖅᑐᒍᑦ ᐃᑰᑕᖅᓯᖃᑦᑕᕐᓗᑕ ᓇᓄᕐᓄᑦ 
ᐊᖅᑯᑎᒥ ᐊᖑᓇᓱᒃᑏᑦ ᐃᖕᓗᕋᓛᑦ ᑕᓯᐊᑕ ᐃᖅᑲᖓᓄᑦ ᓯᑯᒥᒃ ᖃᐅᔨᓴᕈᑎᒧᐊᖅᓯᓛᖅᖢᑕ, 
ᑕᐃᑲᓃᖏᓐᓇᓛᖅᖢᓂᓗ ᖃᐅᔨᓴᖃᑦᑕᕐᓗᓂᐅᒃ ᓯᑰᑉ ᐃᔾᔪᖅᓯᕙᓪᓕᐊᓂᖓᓂᒃ ᐊᕐᕌᒍᒥ (ᐊᐅᔭᖓᓄᑦ 2017, 
ᑕᐃᒪᐃᓕᖅᐸᑦ ᐱᓛᖅᖢᑎᒍᑦ, ᓴᓇᓛᖅᖢᑎᒍᑦ, ᐅᑎᖅᑎᓛᖅᖢᑎᒍᓪᓗ ᖃᐅᔨᓴᕈᑎ). ᒥᓇᕆᓛᕈᒪᖕᒥᔭᕗᑦ 
ᖃᐅᔨᒃᑲᐃᔾᔪᑏᑦ ᓇᖕᒥᓂᖅ ᐊᐅᓚᔪᒧᑦ ᓯᓚᓐᓂᐊᕐᕕᖕᒥᑦ ᓇᓄᕐᓄᑦ ᐊᖅᑯᑎᒥ. 

 
ᖃᐅᓱᐃᑦᑐᖅ ᓂᕈᐊᖅᑕᐅᓚᐅᖅᑐᖅ ᓄᓇᓕᖕᓂᑦ ᑕᓯᕐᓄᙵᐅᑲᐅᑎᒋᓐᓇᕐᓂᖓᓄᑦ ᓄᓇᓕᖕᒥᑦ; 
ᐃᑲᔪᖅᑕᐅᔪᓐᓇᕐᓂᑦᑎᓐᓄᑦ ᐅᑭᐅᖅᑕᖅᑐᕐᒥ ᓄᓇᖁᑎᒋᔭᐅᔪᓂᒃ ᖃᐅᔨᓴᕐᕕᐊᓗᖕᒧᑦ; ᐊᒻᒪᓗ ᓄᓇᓕᖕᒥᐅᑕᐃᑦ 
ᐃᖅᑲᓇᐃᔭᖃᑎᒋᔭᐅᕙᒌᖅᓯᒪᓂᖏᓐᓄᑦ. ᓯᕗᓂᒃᓴᒥ ᐊᕐᕌᒎᓛᖅᑐᓂ ᑖᔅᓱᒧᖓ ᐱᓕᕆᐊᒃᓴᕐᒧᑦ 
ᐃᓚᐅᑎᑦᑎᓛᕈᒪᔪᒎᒐᓗᐊᖅ ᓄᓇᓕᖕᒥ ᖃᐅᔨᓴᖅᑕᐅᔪᒃᓴᓂᒃ ᐲᖅᓯᖃᑦᑕᖁᓪᓗᒋᑦ. ᓇᓄᕐᓄᑦ ᐊᖅᑯᑎ 
ᓂᕈᐊᖅᑕᐅᓚᐅᖅᑐᖅ ᖃᓂᑎᒋᓂᖓᓄᑦ ᖃᐅᓱᐃᑦᑐᕐᒧᑦ, ᐊᒻᒪᓗ ᑕᓰᑦ ᖃᐅᔨᓴᕐᕕᐅᑦᑎᐊᕈᓐᓇᕐᓂᖏᓐᓄᑦ. 
ᑕᐅᕙᖕᓇ ᖃᐅᔨᓴᕐᕕᐅᕐᔪᐊᖅᓯᒪᔪᑦ ᓄᓇᐅᑉ ᐃᔅᓵᕿᑎᒋᓂᖓᓄᑦ ᐊᒻᒪᓗ ᐊᐱᑎᖓᓄᑦ, 
ᐊᖏᒡᓕᒋᐊᖅᑎᑕᐅᓂᐊᓕᖅᖢᓂ ᑕᓰᑦ ᐃᓚᐅᑎᑕᐅᔪᓐᓇᕐᓂᐊᕐᒪᑕ. 

 
ᖃᐅᔨᒃᑲᐃᔾᔪᑏᑦ ᐊᒻᒪᓗ ᐅᓂᒃᑳᓕᐅᕐᓂᖅ 
ᐊᑯᓂᐅᙱᑦᑐᒧᑦ ᖃᐅᔨᒃᑲᐃᔾᔪᑏᑦ ᐊᑐᖅᑕᐅᓛᖅᑐᑦ ᓱᓕᔪᖅᓯᐅᖅᑕᐅᓂᖏᓐᓄᑦ ᖁᒻᒧᐊᒃᑎᑕᐅᓯᒪᔪᓂᑦ 
ᐊᔾᔨᙳᐊᑦ ᐊᒻᒪᓗ ᖃᓄᐃᓕᖓᓇᔭᙳᐊᕐᓂᕐᒧᑦ ᓴᖅᑭᑦᑐᓂᑦ. ᐊᑯᓂᐅᔪᒧᑦ ᖃᐅᔨᒃᑲᐃᔾᔪᑏᑦ ᐊᑐᖅᑕᐅᓛᖅᑐᑦ 
ᑎᑎᕋᐅᓯᕆᔭᐅᕙᓪᓕᐊᓂᖏᓐᓄᑦ ᓯᑰᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᖓᒃᑯᑦ ᐊᒻᒪᓗ ᐃᔾᔪᑎᒋᓂᖓᒍᑦ. 



ᖃᐅᔨᒃᑲᐃᔾᔪᑏᑦ ᑲᑎᖅᓱᖅᑕᕗᑦ ᐊᑐᐃᓐᓇᐅᓛᖅᑐᑦ ᖃᐅᔨᓴᖅᑕᓐᓄᑦ ᖃᐅᔨᒋᐊᕐᕕᖕᒥ ᐃᑭᐊᖅᑭᕕᒃᑯᑦ 
(ᑭᒃᑯᑐᐃᓐᓇᕐᓄᑦ ᑐᖅᑯᐃᕝᕕᒃ ᐱᔾᔪᑎᖃᖅᑐᓄᑦ ᑲᓇᑕᒥ ᑕᓰᑦ ᓯᑯᖏᑦᑕ ᒥᒃᓵᓅᖓᔪᓄᑦ). ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐅᖃᑦᑕᕐᓂᐊᖅᐳᒍᑦ ᖃᐅᔨᓴᕐᓂᕆᔭᑦᑎᒍᑦ ᖃᐅᔨᔭᑦᑎᓐᓂᒃ ᖃᓄᐃᓕᐅᕐᓂᕕᓂᕆᔭᑦᑎᓐᓂᒡᓗ 
ᖃᐅᔨᒪᔭᐅᔪᒪᓪᓗᑕ ᖃᐅᔨᔪᒪᔪᓄᑦ (ᖃᐅᓱᐃᑦᑐᕐᒥ ᓄᓇᖃᖅᑐᓄᑦ ᑎᒥᒋᔭᕐᓄᓪᓗ ᐊᒻᒪ ᓄᓇᕗᒻᒥ ᑎᒥᐅᔪᓄᑦ). 
ᐅᓄᖅᑐᓂᒃ ᓴᖅᑭᑎᑦᑎᓇᔭᕆᐊᒃᓴᖅ ᑕᒪᑐᒪ ᐱᓕᕆᐊᒃᓴᐅᑉ ᒥᒃᓵᓅᖓᔪᓂᒃ ᑲᑎᖅᓱᖅᑕᑦᑎᓐᓂᒃ.  


